
PAGTUBAG SA AKONG MGA PANGUTANA SA EBANGHELYO — MUBONG PAGBANSAY 7:  UNSAON  
SA PAGDA SIG OG HUGOT NGA PAGTUO K ANG JESUKRIS TO PINA AGI SA PAGPAKIGBAHIN  
OG PAGPAMATUOD

Pagpaambit sa Inyong Pagpamatuod sa Yano ug 
Natural nga Paagi
Ipabilin kining yano. Ang usa ka pagpamatuod dili kinahanglan nga sugdan sa pulongan nga, “Gusto ko nga 
mopakigbahin sa akong pagpamatuod,” ug dili kini kinahanglan nga taposon sa, “Sa ngalan ni Jesukristo, amen.” 
Ang usa ka pagpamatuod usa ka pagpahayag sa unsay atong gituohan ug nahibaloan nga tinuod pinaagi sa saksi sa 
Espiritu Santo.

Ipahaum sa dagan sa natural nga panag-istoryahanay. Kon kita andam nga mopaambit, adunay mga oportunidad sa 
atong palibot aron mohaom ang pagpamatuod ngadto sa kada adlaw nga mga panag-istoryahanay. Kon mangutana 
ang usa ka tawo kon nganong dili kamo moinom ug ilimnon nga makahubog, sama pananglit, mahimo ninyong 
ipaambit kon sa unsang paagi ang Pulong sa Kaalam nakapanalangin sa inyong kinabuhi.

Ipaambit ang inyong mga kasinatian. Kanunay kitang mag-istoryahanay sa usag usa mahitungod sa atong mga hagit. 
Kon dunay mosulti ninyo mahitungod sa unsay ilang giatubang, mahimo kamong mopaambit og panahon sa dihang 
ang Dios mitabang kaninyo sa inyong mga pagsulay ug mopamatuod nga kamo nakahibalo nga Siya motabang 
usab kanila.

Pabilin nga nakasentro kang Jesukristo ug sa Iyang doktrina. Si Presidente M. Russell Ballard mihatag og gibug-aton nga 
“ang Espiritu dili kapugngan kon ang lunsay nga pagpamatuod kang Kristo ihatag” (“Lunsay nga Pagpamatuod,” 
Liahona, Nob. 2004, 41; tan-awa usab sa “Unsaon sa Pagpakigbahin sa Pagpamatuod sa Mas Natural nga Paagi,” 
Liahona, Mar. 2019, 8–11).

